
33. Lis costruzions comparativis e superlativis

Laura Vanelli

33.1. La costruzion comparative: gjeneralitats

Traviers de costruzion comparative si pant une relazion di confront tra doi referents (=
tipologjie 1) rispiet a un ciert element (une proprietat, une cualitat, ma no dome, come che si
viodara) o tra doi elements in riferiment a chel stes referent (= tipologjie 2).

I doi costituents confrontats, referents o elements che a sedin, a son clamats, tal ordin,
prin tiermin di paragon e secont tiermin di paragon. Il secont referent o il secont element de
comparazion, val a di il secont tiermin di paragon, al ¢ il pont di riferiment o il standard che
rispiet a chel al & comparat il prin referent o il prin element. La relazion di comparazion e je
esplicitade traviers di un cuantificador.

Intai esemplis seguitifs lis frasis di (1) a rapresentin la tipologjie 1 di comparazion
(confront tra referents rispiet a un clement), lis frasis di (2) la tipologjie 2 (confront tra
elements rispiet a un referent):

(1) a. Marie e je simpatiche tant che Toni
b. Marie e je plui / mancul simpatiche di Toni
(2) a. Marie e je tant inteligjente che simpatiche
b. Marie e je plui / mancul inteligjente che simpatiche

In (1a) e (2a) il cuantificador fant al pant une relazion di avualitat tra i doi tiermins de
comparazion, tal ordin Marie e Toni in (1a) e inteligjente e simpatiche in (2a). In (1b) e (2b)
plui e mancul a pandin une relazion di disavualitat tra chei stes tiermins.

I1 secont tiermin di paragon al ¢ introdusiit dal complementador che, come in (1a) e (2),
o ben de preposizion di, come in (1b), dalir di modalitats che a saran descritis tai §§ seguitifs.

Inte comparazion de tipologjie 1, il secont tiermin di paragon che al definis il standard
al pues jessi esprimiit ancje traviers di une frase, clamade proposizion comparative, come in:

(3) a. O ai bevude tante bire che tu ds bevude tu'
b. Marie e je plui / mancul simpatiche di ce / chel che o crodevi

Intai §§ chi sot il procés di comparazion al vignara tratat tignint separade la
comparazion di avualitit de comparazion di disavualitat, stant che lis dos proceduris di
confront a an carateristichis linguistichis in part diferents e peculiars: dentri des dos sezions si
tignara cont, cun di plui, des proprietats specifichis des doés tipologjiis di comparazion
presentadis parsore.

33.1.1. Comparazion di avualitat

Traviers de comparazion di avualitat si stabilis un rapuart di paritat tra i doi tiermins de
comparazion.

! No ducj i informadérs a doprin cheste costruzion o le tegnin par gramatical.

Inte tipologjie 1, che e met in relazion doi referents, il confront al pues rivuarda
diviersis tipologjiis di elements in stat di jessi graduats, misuréts, cuantificats, che a puedin
jessi esprimiits di SA, SN e SV.

A. Comparazion su sintagme adietival: si dopre 1l cuantificador tant + il
complementador che par introdusi il secont tiermin di paragon. Il cuantificadér al pues vigni
prime dal adietif o dal complementador:

(4) a. Toni al é tant inteligjent che Marie
b. Marie e je zovine tant che Toni

Tal puest di tant che si dopre ancje come:

(5) a. Toni al é inteligjent come Marie
b. Marie e je zovine come Toni

In alternative, tal puest dal cuantificadér si pues dopra ancje compagn, in funzion di
averbi, cul secont tiermin di paragon precedit de preposizion di:

(6) a. Toni al é inteligjent compagn di Marie
b. Marie e je zovine compagn di Toni

Se il secont tiermin di paragon al & un pronon tonic di 1. e 2. persone, chest al ¢ te forme
dal acusatif me e te:

(7) a. Marie e je zovine tant che / come me
b. Toni al e inteligjent compagn di te

B. Comparazion su sintagme nomindl: si dopre il cuantificador tant concuardat in numar
e gjenar cul element cuantificat + che® / come e secont tiermin di paragon:

(8) a. O ai bevude (cussi) tante bire che / come Toni
b. Al a let tancj libris che / come te
c. O fasarin a Toni tancj regdi che / come a jé

C. Comparazion su sintagme verbal: il verp al ¢ compagnat di tant che / come /
compagn di + secont tiermin di paragon:

(9) a. Al coreve tant che il jeur
b. Tu as durmit tant che | come un ¢oc
c. O ai viazdat compagn di voaltris

Cuant che la comparazion e rivuarde un SN (10a-b) o SV (10c), il secont tiermin di
paragon al pues jessi inserit intune frase subordenade introdusude di che, che e "repliche"” la
proposizion rezidore®. Se il confront al interesse un SN, chest al & par fuarce ometit. Se al &
un pronon tonic di 1. e 2. persone in funzion di sogjet, chest al comparis tal nominatif:

(10) a. O ai bevude tante bire che tu as bevude tu
b. Al é jessut tantis voltis che o soi jessude jo
c. O ai viazdt tant che o ves viazdt voaltris

Par esprimi une comparazion di avualitat, in particolar se e rivuarde un SN (11a-b) o SV
(11c), si puedin doprd ancje dos frasis coordenadis (o justaponudis) dutis ¢ dos introdusudis

2 Cualchi informadér nol doprarés il che in cheste costruzion.

3 In cont di chestis struturis frasils, si pues ipotiza che ancje cuant che il secont tiermin di paragon al & un
sintagme, come che al sucét normalmentri te comparazion, si trati in realtat di struturis fraséls elitichis.

dal cuantificador tant: se il confront si riferis a un SN, chest al ¢ par fuarce ometit te seconde
frase e, se al a la funzion di ogjet diret, al pues jessi ricjapat dal clitic partitif indi (cfr. 14.3.6),
come in (11a):

(11) a. Tancj viags al a fat Toni, (e) tancj tu 'nd as fats tu
b. Tancj regdi o fasarin a Francesc, (e) tancj a jé*
c. Tant al mangjave Pieri, (e) tant (al mangjave) Toni

Inte tipologjie 2, 1 doi tiermins dal confront no son referents, ma diferentis cualitats di
elements, che a costituissin i doi tiermins dal paragon. Chescj a son ducj e doi esprimiits di
costituents di divierse tipologjie: SA (12a-b), SN (12c-d), ancje dentri di un SP (12e), SV
(12f). La costruzion comparative ¢ domande il cuantificador tant (che al precét o al seguis il
prin tiermin di paragon) + che, che al introds il secont tiermin di paragon:

(12) a. Chest romang al é tant biel che lunc / ... al é biel tant che lunc
Al é tant noios che stupit / Al é noios tant che stupit

Al a comprat (cussi) tancy libris che discs

O ai ¢jatat (cussi) tancy fantats che fantatis

O ai feveladt a (cussi) tancj fantats che fantatis’

O vin mangjdt tant che beviit®

g. Al spint tant che al vuadagne

ho oo o

Se i doi elements confrontats a son SA (in funzion predicative) e SV, I’efiet comparatif
al ¢ dat de coordenazion (o justaposizion) di dos frasis introdusudis di fant:

(13) a. Tant al e noios, (e) tant al e stupit
b. Tant o vin mangjdt, (e) tant o vin beviit

Si doprin par solit dos frasis coordenadis introdusudis di tant ancje cuant che il confront
al rivuarde tal stes timp doi referents e doi elements, come in:

(14) a. Tant lui al e cuiet, tant jé e je gnervose
b. Tant e je inteligjente Marie e tant e je pelandrone Luise
c. Tant o vin mangjat noaltris, tant o vés beviit voaltris

33.1.2. Comparazion di disavualitat

Traviers de comparazion di disavualitdat si stabilis un rapuart di disparitat tra i doi
tiermins de comparazion. La disparitat si manifeste in dés manieris, tant che maiorance o
minorance, e si pant traviers I'iis dal averbi cuantificadoér pl/ui pe maiorance e mancul pe
minorance, che a compagnin I'element cuantificat’. A son pero ancje dos formis che a son par
16r nature comparativis (= comparatifs sintetics), val a di i doi averbis mior (e il sinonim
mancul doprat miei) e piés, che a son impleats, in plui che come averbis (corispondents aes
formis analitichis plui ben e plui mal), ancje come adietifs (invariabii) in funzion atributive:

*In chest cas si pues vé la elissi dal verp.

* Che si cjali che se il cuantificadér al ¢ riferit al verp, O ai cjatdt tant fantats che fantatis, O ai feveldt
tant cun lut che cun je, lis frasis no an plui valor comparatif, ma a vuelin di O ai cjatat sedi fantats sedi fantatis,
O ai fevelat sedi cun lui sedi cun jé.

6 Cui timps componiits, tal secont tiermin di paragon par solit no si ripet l'ausilidr. La frase cul ausilidr
esprimit, ancje se no escludude, e somee mancul acetabil: ?0 vin mangjdt tant che o vin beviit.

" Cuant che si riferissin a un verp si dopre di preference di plui / di mancul.

come adietifs a an un significat che al corispuint, tal ordin, a plui bon / biel / brdf e plui trist /
brut, mancul brdf o sim.

Stant che dal pont di viste strutural no je diference tra la comparazion di maiorance e di
minorance, a vignaran tratadis insiemi.

Par ce che al rivuarde la comparazion de tipologjie 1, ancje in chest cas il confront al
pues interessa diviersis cualitits di elements in stat di jessi gradudts, misurits o cuantificits,
che a puedin jessi esprimits di SA, SN, SV o SAv: in ducj i cas il secont tiermin di paragon al
¢ introdusiit de preposizion di:

(15) a. Marie e je plui / mancul zovine di Toni / me®
b. Toni al é plui / mancul just di me par cheste incarghe
O ai bevude plui / mancul bire di Toni / te
Zuan al a let plui / mancul libris di te / di so fradi
Intai ultins timps Zuan al lavore (di) plui / (di) mancul di so pari
Al ¢jaminave plui / mancul planc di noaltris
Nus an tratdt mior / piés dal to ami
Toni al e un miedi mior / piés di so cugnat / te

50e e Ao

Come tal cas de comparazion di avualitat (v. ess. (10)), ancje cu la comparazion di
disavualitat il secont tiermin di paragon al pues cjatasi intune frase che e repliche il contigniit
de frase rezidore che e a dentri il prin tiermin di paragon: la frase e je introdusude di di e e
cjape la forme di une proposizion relative. Il cjaf de frase relative al ¢ dat di un pronon
dimostratif (tal so valor no deitic). Se il confront al rivuarde un SN, il pronon al concuarde cul
SN che al ¢ l'antecedent (16a); cés diviers, o vin une relative cence antecedent lessical (16b-
¢), dula che il cjaf al € ce (relative "libare") o chel (relative cun cjaf "lizér") (pe diference tra
lis dos tipologjiis cfr. 32.4.2):

(16) a. Marie e a dit plui / mancul monadis di chés che tu as ditis tu
b. Toni al e plui / mancul just di ce / chel che o soi jo par cheste incjarie
c. Zuan al a lavore plui / mancul di ce / chel che al lavore so pari

Il secont tiermin di paragon al ¢ esprimiit di une frase relative ancje cuant che il
standard, che rispiet a chel si confrontisi, al ¢ esprimfit di un contignit frasal:

(17)

j+]

. E je plui / mancul simpatiche di ce / chel che o crodevi

Il cine al jere plui / mancul spetacoldr di ce / chel che nus vevin dit

Zuan al a scrit plui / mancul articui di ce / chel / chei che tu crodis

Pieri al a fevelat cun plui / mancul personis di ce / chel / chés che al sperave
Ti judaran plui / mancul di ce / chel che tu ti spietis

Toni al spint (di) plui di ce / chel che al varés

o Ao o

Ancje in chest cas la frase relative e pues jessi libare (cun cjaf ce o chel) o vé tant che
cjaf un pronon dimostratif coreferenzial cul element che su chel si confrontisi, se costituit di
un SN (che si viodi chei di (17¢) e chés di (17d)).

In plui de P di, il secont tiermin di paragon, se al ¢ esprimiit di un sintagme, come in
(15), e no di une frase, al pues jessi introdusit ancje di che, par solit compagnit de negazion
espletive no (ma i1 pronons tonics di 1. ¢ 2. persone a acetin dome di):

(18) a. Cheste stanzie e je plui / mancul biele che (no) ché altre

® Che si cjali che ancje cu la P di i pronons di 1. e 2. persone a an la forme dal acusatif.

b. Al e plui blanc che (no) la cere

c. Tu as fat plui / mancul esams che (no) il to ami

d. O ai feveldt cun plui / mancul personis che (no) la té vicine
e. E valeve plui la suaze che (no) il cuadri

La stesse costruzion cul secont tiermin introdustt di che + no (no obledt, ma di norme
presint) si le a ancje cu la comparazion de tipologjie 2, dula che si confrontin elements tant
che SA, SN, SV, SAv o ancje F:

(19) a. Chest romang al é plui / mancul lunc che (no) biel

Marie e je plui / mancul inteligjente che (no) simpatiche

A an mangjat plui / mancul dolgs che (no) robe salade

In chest pais si fevele di plui / mancul cu la int dal puest che (no) cui forescj
A Toni i plds di plui / mancul il pes che (no) la cjar

O soi plui / mancul strache vué che (no) ir

Cuant che al é rivat al jere plui / mancul content che (no) cuant che al e partit

©wmo a0 o

33.2. La costruzion superlative

Cul tiermin superlatif si intint la pussibilitat di caraterizé i elements lessicai che a an un
significat par s6 nature graduabil, in particolar i adietifs cualificatifs e cierts averbis,
segnalant che la proprietdt o la cualitat esprimude e je intensificade tal massim grat cence
riferiment a altris referents (superlatif assol(it) o ben in relazion a un determinat insiemi di
referents (superlatif relatif).

33.2.1. Il superlatif assol(t

Il superlatif assoliit, clamat ancje elatif, al ¢ esprimlt 1) midiant une variazion
morfologjiche dal adietif o dal averbi (modalitat sintetiche) o ben 2) midiant la zonte di
elements lessicai de categorie dai cuantificadors, e in particolar dai indefinits cuantitatifs, par
chel v. 15.2.3.2.3 (modalitat analitiche).

1) Cu la modalitat sintetiche, si forme il superlatif assoliit zontant ae base lessical il
sufis incressitif -on (f. -one, pl. m. -ons, pl. . -onis)’ (cfr. 8.2.1.5):

(20) bielon, grandon, grasson, curioson, contenton, simpaticon;
benon, malon, tanton

I1 sufis al pues jessi ancje iterdt cun valor di rinfuarg:
(21) brutonon, bielonon, straconon
In alternative a -on o podin vé ancje il sufis -issim, come in:

(22) bielissim, brutissim, fuartissim;
benissim, malissim, tantissim

2) Cu la modalitat analitiche, la intensificazion dal grat e je otignude doprant
cuantificadors adietivai come tant, cetant:

(23) tant brut / simpatic, cetant biele / strache;
tant ben, cetant poc

% 11 sufis incressitif -on, simpri cun significit di intensificazion, al pues jessi zontét ancje a basis lessicils
nominils, come in machinone, voglon, bocjone, € v.i., ¢ verbils, come in plasond, fevelond, ridond.

o ben cuantificadors costituits di SN (cul non cjaf doprat in mat metaforic), come une
vore (il plui difondt), un grum, un mont:

(24) une vore strac, un grum curios, un mont simpatic;
une vore mal, une vore tart

Ancje l'averbi ben si pues dopra par intensifica un adietif o un averbi:

(25) ben strani, ben grant; ben dispes.

Che si cjali infin che il valor elatif si realize ancje cu la locuzion (tant) A/Av che mai:
(26) (tant) biel / stupit / ben / planc che mai

Al ¢ di nota che dutis chestis espressions di intensificazion si doprin ancje cun altris
categoriis lessicals, tant che nons e verps, tratant che tal 1or significat e sedi implicite une
cuantitdt di podé misura. Il cuantificadér nominal al ¢ seguit di un sintagme partitif [di + SN]:

(27) tante voie, cetant lavor, une vore di afdrs, un grum di lavor, un mont di pomis, mi
plds tant / une vore / un grum, e v.i.

33.2.2. Il superlatif relatif

I1 superlatif relatif, che si dopre soredut cui adietifs cualificatifs (pal so Gs cun chés
altris categoriis lessicals che si viodi plui indevant), al indiche che la proprietat o la cualitat
pandude dal adietif e je di considera tal grat massim no in assollit, ma in relazion a un ciert
insiemi di referents. A diference dal superlatif assoliit, al pues vé valor positif o negatif. Si lu
costruis cun chei stes cuantificadors che si doprin pe comparazion di disavualitat, plui
(positif) e mancul (negatif)'?, compagnats pero dal articul definit (il, la, i, lis). L'articul al ven
prin dal adietif se al & in posizion predicative o se il non al mancje, e al ven prin dal non se
l'adietif al ¢ in posizion postnominal:

(28) a. Chel libri al jere il plui biel di ducj
b. Di ducj i libris che o ai let, il plui biel al jere chel che che tu mi ds regaldt tu
c. Il libri plui biel che o ai let al jere chel che tu mi as regaldt tu

L'insiemi che rispiet a chel si definis il grat superlatif, che al corispuint al secont tiermin
di paragon, al & esprimiit in modalitats diferentis:

a) cuntun SP [di + SN] corispondent a un complement partitif, v. (28a-b) e i ess.
seguitifs:

(29) a. Al a mangjat tal ristorant plui / mancul cjar de citat
b. O vin cognossut il plui impuartant dai components dal Comitat
c. O ai feveldt cul fantat plui zovin dal grop
d. Al e il piés / mior di ducj noaltris

b) I'insiemi al pues jessi ancje definit traviers modificadors che a limitin il riferiment dal
non che a chel si riferis 1'adietif al superlatif. I modificadors a puedin sei adietifs o frasis
relativis, tratant che a vedin un valor restritif.

(30) a. O ai let il plui autorevul gjornal talian
b. O vin vioduit une mostre dai plui impuartants pitors impressioniscj
c. Cual isal il pecjat mortal plui graf?

19 Si doprin ancje lis formis sintetichis miér e piés cun valor sedi averbiil sedi adietival.

d. Il regal plui biel che o ai viit al e stat il to

Che si noti che in ducj chescj cas al € simpri pussibil sostitui il non cuntun complement
partitif:

(31) a. O ai let il plui autorevul dai gjornai talians
b. O vin viodiit une mostre dai plui impuartants dai pitors impressioniscy
c. Cudl isal il plui grdf dai pecjdats mortdi?
d. Il plui biel dai regai che o ai vut al e stat il to

¢) l'insiemi si pues rigjava ancje fasint riferiment al contest linguistic (par es. traviers la
anafore, come in (32a)) o extralinguistic, su la fonde di cognossincis comuns (tal cas di (32b)
si intint “il tren plui velog¢” rispiet ai trens che a fasin chel ciert percors; in (32¢) :”il presit plui
bas” al ¢ relatif ai prodots di ché stesse tipologjie merceologjiche):

(32) a. Nus an fat tancj regdi, ma il plui biel al é il to
b. Par la a Rome o cjapi simpri il tren plui velog¢
c. Al supermarcjat al compre simpri la robe cul presit plui bas

In plui che cui adietifs, si pues v€ une forme di superlatif relatif, esprimude cun plui /
mancul (o cu lis formis sintetichis mior / piés = plui ben / plui mdl), ancje cui averbis, nons e
verps (o SV), tratant che il 16r significat si puedi gradua'': cun chestis categoriis lessicals il
grat massim tribuit al € "circoscrit" in gjenar in d6s manieris: 1) al € metit in relazion cul total
dai referents (esprimiit dal cuantificador ducj)'* (chest al val dome pai averbis e pai verps) o
ben 2) al ¢ limitdt de modalitdt de "pussibilitat". Cheste e je esprimude cun diviersis
espressions che a an dentri 1l verp podé o l'adietif pussibil; 1 cuantificadors plui e mancul si
doprin cence articul, almancul che no sedi doprade la espression "fisse" il plui pussibil,
distacade dal element che a chel si riferis il cuantificador:

(33) a. Al rive simpri plui tart di ducj

Tu lavoris plui / mancul / mior / piés di ducj

O vignarai cu la machine plui dongje pussibil
Ven ca plui svelt pussibil / che tu puedis

Fati dd plui lat che al e pussibil

O fasarai il lavor mior che o podarai

Al studie mancul che al pues

O vignarai cu la machine dongje il plui pussibil
Ven ca svelt il plui pussibil

Fati da dal lat il plui pussibil

Al studie il mancul pussibil

(34)

(35)

pooPoAn TR oS

' In particoldr, la costruzion superlative relative si apliche dome a verps duratifs ¢ atelics (v. 23.4): che si
viodi par es. la agramaticalitat di *A7 rive il plui pussibil (no duratif) e la diference tra Cor il plui pussibil (duratif
atelic) e *Cor a cjase il plui pussibil (duratif telic).

12 Tn realtit, viodude ancje la mancjance obleade dal articul definit, in chest ¢és si podarés di che no si
trate di une forme di superlatif relatif, ma di une forme di comparazion dula che si compare un referent di une
classe cu la totalitit dai referents de stesse classe.

